
ԱՄՓՈՓԱԹԵՐԹ
«ՍՈՑԻԱԼԱԿԱՆ ԾԱԽՍԵՐԻ ՏԵՍԱԿՆԵՐԻ ԱՌԱՆՁԻՆ ՈՒՂՂՈՒԹՅՈՒՆՆԵՐԸ, ԸՆՏԱՆԻՔԻ ԱՆԴԱՄՆԵՐԻ ՇՐՋԱՆԱԿԸ ԵՎ ՍՈՑԻԱԼԱԿԱՆ ԾԱԽՍԵՐԻ ՓՈԽՀԱՏՈՒՑՄԱՆ ԱՌԱՎԵԼԱԳՈՒՅՆ ՉԱՓԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.  ՀՀ արտակարգ իրավիճակների նախարարություն
	30.03.2023թ.

	
	N 01/03.1/1962-2023

	Առաջարկություններ չկան: 
	Ընդունվել է ի գիտություն:


	2. ՀՀ առողջապահության նախարարություն
	31.03.2023թ.

	
	 N ԱԱ/ՊԳ/7559-2023

	1. Առաջարկվում է Նախագծի հավելվածի 4-րդ կետից հեռացնել «գործող ապահովագրական ընկերություններից» բառերը, քանի որ պարտադիր բժշկական ապահովագրության համար կատարվելիք վճարները ևս պետք է համարվեն փոխհատուցման ենթակա սոցիալական ծախս:
	Չի ընդունվել:
Առաջարկում ենք պարտադիր բժշկական ապահովագրության համար կատարվելիք վճարները որպես սոցիալական ծախս դիտարկելու հարցին անդրադառնալ առողջության «Առողջության համապարփակ ապահովագրության մասին» ՀՀ օրենքի նախագիծը ընդունված լինելու պարագայում, որպեսզի պարզ լինի, թե խոսքը ինչ չափով կատարվող և ինչ ընթացակարգով կատարվող վճարների մասին է: Բացի այդ, «Առողջության համապարփակ ապահովագրության մասին» ՀՀ օրենքի նախագծի համաձայն՝ օրենքն ուժի մեջ է մտնելու նախագիծն ընդունվելուց մեկ տարի հետո: Այսինքն, խոսքն այստեղ լավագույն դեպքում 2024 թվականի ընթացքում կատարվելիք առողջության պարտադիր ապահովագրության վճարների մասին է, որոնք պետք է հայտարարագրվեն 2025 թվականին, այնինչ սոցիալական ծախսերի համակարգը պետք է ներդրվի ավելի շուտ և կիրառվի 2023 թվականի հունվարի 1-ից: Միաժամանակ, հայտնում ենք, որ պատրաստակամ ենք ապագայում՝ առողջապահության պարտադիր ապահովագրության համակարգի ներդրման պարագայում քննարկել երկու համակարգերի միջև փոխադարձ կապեր ունենալու հնարավորությունները:

	2. Առաջարկվում է Նախագծի հավելվածի 4-րդ կետը շահառուները բառից հետո լրացնել «առողջապահական փաթեթի մեջ չներառված ծառայությունների մասով սոցփաթեթի շահառուին փոխանցման ենթակա (փոխանցված) ընդհանուր գումարի չափով» բառերով:
	Չի ընդունվել:
Հաշվի առնելով այն հանգամանքը, որ սոցիալական փաթեթի գումարները տրամադրվում են պետական բյուջեից՝ հայտնում ենք, որ նույն գումարները եկամտային հարկի պարտավորություններից նվազեցնելը կամ հետ վերադարձնելը նպատակահարմար չէ:

	3. Առաջարկվում է Նախագծի հավելվածի 6-րդ կետը շարադրել նոր խմբագրությամբ հետևյալ բովանդակությամբ. «առողջապահության գծով սոցիալական ծախսի համար՝ ֆիզիկական անձի ընտանիքի անդամներից յուրաքանչյուրի մասով տարեկան առավելագույնը 120.000 ՀՀ դրամը»

	Չի ընդունվել:
Առողջապահության գծով սոցիալական ծախսի փոխհատուցման առավելագույն չափը սահմանելիս ուսումնասիրվել են Հայաստանի Հանրապետությունում գործող առողջության ապահովագրության ծառայություններ մատուցող բոլոր ընկերությունների կողմից առաջարկվող առողջության ապահովագրության փաթեթները` ներառյալ դրանց ապահովագրական վճարները, ծածկույթը և հատուցման առավելագույն չափերը: Մասնավորապես, ապահովագրական ընկերությունների կողմից առաջարկվող առողջության ապահովագրական փաթեթների գները սկսվում են 10.000 դրամից և, օրինակ՝ 50.000 դրամ գումարի սահմաններում առաջարկվող փաթեթները համարվում են միջին ծածկույթով ստանդարտ առողջության ապահովագրական փաթեթներ:
Մյուս կողմից, առողջապահության գծով սոցիալական ծախսի փոխհատուցման առավելագույն չափը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր ծախսերի չափը:

	3. ՀՀ աշխատանքի և սոցիալական հարցերի նախարարություն
	05.04.2023թ.

	
	 N ՆՄ/ՀՄ-2-3/8071-2023

	1. Հարկային օրենսգրքի 147.1-րդ հոդվածի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը: Սույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը: Նախագծով որևէ կարգավորում առկա չէ բնակարանային ապահովության գծով ծախսերի մասով։ Ուստի, այդ մասով Նախագիծն ունի լրացուցիչ պարզաբանման և լրացման կարիք։

	Ընդունվել է ի գիտություն:
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:

	2. Նախագծի Հավելվածի 4-րդ կետի կարգավորումների շրջանակում հարկ է ի նկատի ունենալ նաև այն դեպքերը, երբ ՀՀ կառավարության 2012 թ. դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուները Հայաստանի Հանրապետությունում գործող ապահովագրական ընկերություններից ինքնուրույնաբար (սոցիալական փաթեթի շրջանակներից դուրս) ձեռք են բերում առողջության ապահովագրական փաթեթ:
	Չի ընդունվել:
Հաշվի առնելով այն հանգամանքը, որ սոցիալական փաթեթի գումարները տրամադրվում են պետական բյուջեից՝ հայտնում ենք, որ նույն գումարները եկամտային հարկի պարտավորություններից նվազեցնելը կամ հետ վերադարձնելը նպատակահարմար չէ:

	3. Նախագծի Հավելվածի 5-րդ կետում նշված՝ «նախադպրոցական, տարրական (ընդհանուր, մասնագիտացված, հատուկ), հիմնական (ընդհանուր, մասնագիտացված, հատուկ), միջնակարգ (ընդհանուր, մասնագիտացված, հատուկ),» բառերը հանել, քանի որ միջնակարգ կրթությունն անվճար է որպես սահմանադրական երաշխիք։
	Չի ընդունվել:
Կրթության գծով սոցիալական ծախսի առանձին ուղղությունները սահմանելիս հիմք են ընդունվել նաև կրթության բոլոր մակարդակների մասով սոցիալական ծախսերից օգտվելու առումով հավասար հնարավորություններ ապահովելու նպատակադրումը: Ընդ որում, հարկ է նկատել, որ օրինակ՝ միջնակարգ կրթության պարագայում քաղաքացիների կողմից վճարովի կրթական ծառայություններից օգտվելու պարագայում պետական բյուջեից այդ գծով ծախսեր չեն իրականացվում: 

	4. Նախագծի Հավելվածի 6-րդ կետի 1-ին ենթակետում նշված է, որ առողջապահության գծով սոցիալական ծախսի համար՝ տարեկան առավելագույնը 50.000 ՀՀ դրամ է, իսկ 7-րդ կետում նշված է, որ բոլոր ուղղություններով սոցիալական ծախսերի առավելագույն չափը կազմում է տարեկան 100.000 ՀՀ դրամ: Նախագծի Հավելվածի 6-րդ կետի 1-ին ենթակետով և 7-րդ կետով սահմանված գումարների առավելագույն չափերի միջև առկա է հակասություն։ Միաժամանակ, առաջարկվում է փոխհատուցման գումարի չափի առավելագույն չափ սահմանել տոկոսային արտահայտությամբ, հաշվի առնելով, որ ֆիզիկական անձանց կողմից կատարվող ծախսերը կարող են տարբեր լինել, և Նախագծով սահմանված չափերով փոխհատուցում հատկացնելիս մի դեպքում կարող է ծախսն ամբողջությամբ փոխհատուցվի, մյուս դեպքում ծախսի միայն օրինակ՝ 10 տոկոսը, ըստ այդմ, Նախագծով սահմանված այդ դրույթների կիրառումը կառաջացնի անհավասար մոտեցում և շահառուների դժգոհության տեղիք կտա:
	Չի ընդունվել:
Նախ, հայտնում ենք, որ պարզ չէ, թե ինչ հակասության մասին է խոսքը, քանի որ նախագծով մի կողմից առաջարկվում է առողջապահության և կրթության գծով սոցիալական ծախսերից յուրաքանչյուրի մասով առանձին սահմանել փոխհատուցման ենթակա առավելագույն չափ, իսկ մյուս կողմից՝ առհասարակ սահմանել բոլոր ուղղություններով սոցիալական ծախսերի փոխհատուցման առավելագույն հանրագումարային չափ:
Բացի այդ, հայտնում ենք, որ սոցիալական ծախսերի փոխհատուցման առավելագույն չափերը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր կորուստների չափը:
Ինչ վերաբերում է սոցիալական ծախսերի փոխհատուցման առավերագույն չափը տոկոսային արտահայտությամբ սահմանելուն, ապա գտնում ենք, որ հենց այդ մոտեցումն իր մեջ կպարունակի անհավասարության տարրեր, իսկ եկամտային հարկի համակարգը հարկման արդյունավետ դրույքաչափերի համադրման տեսանկյունից կդարձնի էլ ավելի ռեգրեսիվ: 

	5. Անհասկանալի է Նախագծի Հավելվածի 7-րդ կետը, հստակ չէ այն վերաբերում է ընտանիքին, անձին։ Ի՞նչ սկզբունքով է կիրառվելու այդ դրույթը, եթե նույն ընտանիքում կա Նախագծի Հավելվածի 2-րդ կետի պահանջները բավարարող մեկից ավելի անձ։

	Ընդունվել է ի գիտություն:
Օրենսգրքի՝
· 147.1-ին հոդվածի 1-ին մասի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը,
· 158-րդ հոդվածի 3-րդ մասի համաձայն՝ հարկային տարվա ընթացքում ֆիզիկական անձի՝ Օրենսգրքի 147.1-ին հոդվածով սահմանված սոցիալական ծախսերը Օրենսգրքի 143-րդ հոդվածով սահմանված հարկման բազայի նկատմամբ Օրենսգրքի 150-րդ հոդվածով սահմանված դրույքաչափերով հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարից փոխհատուցվում (վերադարձվում) են Կառավարության սահմանած կարգով:
Նախագծի 1-ին կետով սահմանվող հավելվածի 7-րդ կետի համաձայն՝ բոլոր ուղղություններով սոցիալական ծախսերի առավելագույն չափը կազմում է տարեկան 100.000 ՀՀ դրամ:
Այսինքն, յուրաքանչյուր ֆիզիկական անձի կողմից իր և իր ընտանիքի համար կատարված բոլոր ուղղություններով սոցիալական ծախսերի փոխհատուցման առավելագույն չափը չի կարող գերազանցել 100.000 ՀՀ դրամը:

	6. Նախագծի հիմնավորման «3. Առկա խնդիրների առաջարկվող լուծումները» բաժնում նշվում է, որ «Առողջապահության գծով սոցիալական ծախսի առանձին ուղղությունը սահմանելիս դիտարկվել են ինչպես առողջության ապահովագրության գծով կատարված ծախսերը փոխհատուցելու, այնպես էլ ֆիզիկական անձանց կողմից ուղղակի կատարված՝ առողջության հետ կապված ծախսերը փոխհատուցելու հնարավորությունները և նպատակահարմարությունը:»։ Սակայն, հարկ է նկատել, որ Նախագծի Հավելվածի 4-րդ կետով սահմանվում է, որ առողջապահության գծով սոցիալական ծախսեր են համարվում Հայաստանի Հանրապետությունում գործող ապահովագրական ընկերություններից առողջության ապահովագրական փաթեթի ձեռքբերման ծախսերը: Հաշվի առնելով Նախագծի հիմնավորման մեջ նշված տեսակետը՝ առաջարկում ենք Նախագծում առողջապահության գծով սոցիալական ծախսի առանձին ուղղությունում դիտարկել նաև ֆիզիկական անձանց կողմից ուղղակի կատարված՝ առողջության հետ կապված ծախսերը փոխհատուցելու հնարավորությունը:
	Չի ընդունվել:
Նախագծի ընդունման հիմնավորման մեջ նշված է, թե առողջապահության գծով սոցիալական ծախսի ուղղությունը սահմանելիս ինչ հնարավոր տարբերակներ են դիտարկվել:
Այսինքն, նախագծի քննարկման ընթացքում դիտարկվել են խնդրո առարկա երկու ուղղությունները, սակայն նպատակահարմար է համարվել որպես առողջապահության գծով սոցիալական ծախսի առանձին ուղղություն սահմանել առողջության ապահովագրության գծով կատարված ծախսերը՝ հաշվի առնելով այն, որ առողջապահության ոլորտի մասով ներկայումս իրականացվող քաղաքականությունն ուղղված է առողջության ապահովագրության համընդհանուր համակարգ ներդնելուն:

	4. ՀՀ Կրթության, գիտության, մշակույթի և սպորտի նախարարություն
	03.04.2023թ.

	1. Առաջարկվում է Նախագծում «բարձրագույն մասնագիտական և հետբուհական մասնագիտական» բառերը փոխարինել «բակալավրի կամ անընդհատ և ինտեգրացված» բառերով՝ հաշվի առնելով այն հանգամանքը, որ մագիստրատուրայում, ասպիրանտուրայում և կլինիկական օրդինատուրայում ՀՀ կառավարության կողմից սահմանված մասնագիտություններից որևէ մեկով առկա համակարգում սովորողների համար գործում է ուսման վարձավճարի փոխհատուցման նպատակով եկամտային հարկի վերադարձի մեխանիզմ: Գործող մեխանիզմն ավելի գրավիչ է (փոխհատուցումն իրականացվում է սովորողի կողմից վճարված եկամտային հարկի ամբողջ չափով) և նպաստում է պետության համար առաջնահերթություն և կարևորություն ներկայացնող մասնագիտություններով համապատասխան մասնագետների բացը լրացնելուն:
	Չի ընդունվել:
Նախ, հայտնում ենք, որ բարձրագույն մասնագիտական և հետբուհական մասնագիտական կրթական ծրագրերի մասով կատարված ուսման վճարները որպես կրթության գծով սոցիալական ծախսերի առանձին ուղղություն սահմանվել է ՀՀ կրթության, գիտության, մշակույթի և սպորտի նախարարության առաջարկությամբ: Մասնավորապես, ՀՀ ֆինանսների նախարարությունը ս.թ. հունվարի 13-ի թիվ 01/2-3/534-2023 գրությամբ դիմել էր ՀՀ կրթության, գիտության, մշակույթի և սպորտի նախարարություն կրթության մասով սոցիալական ծախսերի առանձին ուղղությունների, ընտանիքի անդամների շրջանակի և փոխհատուցման առավելագույն չափերի վերաբերյալ վերջինիս առաջարկությունները ստանալու նպատակով: Արդյունքում, ՀՀ կրթության, գիտության, մշակույթի և սպորտի նախարարությունը, մասնավորապես, առաջարկել է կրթության գծով սոցիալական ծախսերի առանձին ուղղության մեջ ներառել բարձրագույն և հետբուհական կրթական ծրագրեր իրականացնող հաստատություններում և կազմակերպություններում սովորող ուսանողների համար բարձրագույն և հետբուհական մասնագիտական կրթության համար վճարված ուսման վճարները:
Միաժամանակ, հայտնում ենք, որ կրթության գծով սոցիալական ծախսի առանձին ուղղությունները սահմանելիս հիմք է ընդունվել նաև կրթության բոլոր մակարդակների մասով սոցիալական ծախսերից օգտվելու առումով հավասար հնարավորություններ ապահովելու նպատակադրումը:
Ինչ վերաբերում է Օրենսգրքի 160.1-րդ հոդվածով սահմանված՝ ուսման վճարի փոխհատուցման նպատակով եկամտային հարկի վերադարձման համակարգի առկայությանը, ապա հայտնում ենք, որ խնդրո առարկա երկու համակարգերի զուգահեռ կիրառությունը խնդրահարույց չէ, իսկ ապագայում Օրենսգրքի 160.1-րդ հոդվածով սահմանված՝ եկամտային հարկի վերադարձման համակարգը պետք է միավորվի ֆիզիկական անձանց եկամուտների հայտարարագրման համակարգի շրջանակում սոցիալական ծախսերի համակարգին:

	2. Առաջարկվում է Նախագծի 6-րդ կետի 2-րդ ենթակետում և 7-րդ կետում «100.000» թիվը փոխարինել «150.000» թվով՝ հաշվի առնելով այն հանգամանքը, որ նախագծի հիմնավորման համաձայն՝ «Կրթության գծով սոցիալական ծախսի փոխհատուցման առավելագույն չափը սահմանելիս հաշվի է առնվել սովորողների, մասնավորապես, Հայաստանի Հանրապետությունում հավատարմագրված բարձրագույն և հետբուհական կրթական ծրագրերով վճարովի հիմունքներով սովորող ուսանողների քանակը (մոտ 71000) և դրա արդյունքում պետական բյուջեից կատարվող ծախսերի հնարավոր չափը», սակայն ներկայացվող առաջարկի արդյունքում միջոցառման շահառուների կազմում ընդգրկվում են միայն բակալավրի կամ անընդհատ և ինտեգրացված կրթական ծրագրերով վճարովի համակարգում սովորողները՝ մոտ 45000 ուսանող (71000 սովորող x 100000 դրամ / 45000 սովորող = 157800 դրամ):
	Չի ընդունվել:
Ինչ վերաբերում է նախագծի ընդունման հիմնավորման մեջ նշված դիտարկմանը, ապա հայտնում ենք, որ այն մի շարք հանգամանքներից մեկն է, որոնք հաշվի են առնվել սոցիալական ծախսերի փոխհատուցման առավելագույն չափերը սահմանելիս:
Այս առումով, հայտնում ենք, որ սոցիալական ծախսերի փոխհատուցման առավելագույն չափերը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր կորուստների չափը:
Միաժամանակ, հարկ է նկատել, որ ՀՀ ֆինանսների նախարարության ս.թ. հունվարի 13-ի թիվ 01/2-3/534-2023 գրությանն ի պատասխան ՀՀ կրթության, գիտության, մշակույթի և սպորտի նախարարությունը հայտնել է, որ ՀՀ-ում բարձրագույն և հետբուհական մասնագիտական կրթական ծրագրերով սովորող ուսանողների քանակը կազմում է մոտ 82.000, որից վճարովի համակարգում՝ մոտ 71.000:

	5. ՀՀ ներքին գործերի նախարարություն
	31.03.2023թ.

	
	 N 43/21/38658-23

	Առարկություններ և առաջարկություններ չկան:
	Ընդունվել է ի գիտություն:

	6. ՀՀ պաշտպանության նախարարություն
	03.04.2023թ.

	
	 N ՊՆ/510/1684-2023

	Դիտողություններ և առաջարկություններ չկան: 
	Ընդունվել է ի գիտություն:

	7. ՀՀ արտաքին գործերի նախարարություն
	03.04.2023թ.

	
	 N 1111/16557-23

	Դիտողություններ և առաջարկություններ չկան: 
	Ընդունվել է ի գիտություն:

	8. ՀՀ Շրջակա միջավայրի նախարարություն
	10.04.2023թ.

	
	 N 1/ԿԽ/5992-2023

	Առաջարկություններ և դիտողություններ չկան:
	Ընդունվել է ի գիտություն:

	9. ՀՀ բարձր տեխնոլոգիական արդյունաբերության նախարարություն
	05.04.2023թ.

	
	 N 01/17․2/3379-2023

	Հայաստանի Հանրապետության հարկային օրենսգրքի (այսուհետ՝ Օրենսգիրք) 156-րդ հոդվածի 4.1-ին մասով սահմանված է՝ «Սույն հոդվածի 4-րդ մասի 2-րդ կետով սահմանված կարգով եկամտային հարկի տարեկան հաշվարկներ (հայտարարագրեր) չներկայացնող՝ Հայաստանի Հանրապետության ռեզիդենտ հանդիսացող Հայաստանի Հանրապետության քաղաքացիները (բացառությամբ հաշվետու տարվա դեկտեմբերի 31-ի դրությամբ անչափահաս համարվող ֆիզիկական անձանց) մինչև յուրաքանչյուր հաշվետու ժամանակաշրջանին հաջորդող հարկային տարվա մայիսի 1-ը ներառյալ Օրենսգրքի 53-րդ հոդվածով սահմանված կարգով հարկային մարմին են ներկայացնում եկամտային հարկի տարեկան հաշվարկներ (հայտարարագրեր)։»: Այսինքն նույն հոդվածով սահմանված է վերոնշյալ հայտարարագրերի ներկայացման ժամկետները:
Հարկ ենք համարում նշել, որ Նախագծի հավելվածի 2-րդ կետի ձևակերպումից ստացվում է, որ հայտարարագիր ներկայացնելու պարտավորություն կրող ֆիզիկական անձի` սոցիալական ծախսերի փոխհատուցման իրավունքի ծագումը սահմանված է Օրենսգրքի                156-րդ հոդվածի 4.1-ին մասում, մինչդեռ վերոնշյալ իրավունքի ծագման վերաբերյալ կարգավորումը այդ հոդվածում բացակայում է և նախատեսվում է սահմանել Նախագծում:
Հնարավոր տարընկալումներից խուսափելու նպատակով առաջարկում ենք նախագծի հավելվածի 2-րդ կետը շարադրել հետևյալ բովանդակությամբ՝ «Հարկային օրենսգրքի այսուհետ՝ Օրենսգրքի 156-րդ հոդվածի 4.1-ին մասով սահմանված, տվյալ հաշվետու տարվա համար հայտարարագիր ներկայացնելու պարտավորություն կրող ֆիզիկական անձի` սոցիալական ծախսերի փոխհատուցման իրավունքը ծագում է, եթե ֆիզիկական անձը հաշվետու հարկային տարվա համար դրան հաջորդող հարկային տարվա ընթացքում Օրենսգրքի 53-րդ հոդվածով սահմանված կարգով հարկային մարմին է ներկայացրել եկամտային հարկի տարեկան հաշվարկը (հայտարարագիրը):»:
	Ընդունվել է:
Նախագծում կատարվել է համապատասխան փոփոխություն:



	10. ՀՀ տարածքային կառավարման և ենթակառուցվածքների նախարարություն
	05.04.2023թ.

	
	 N ԳՍ/15.2/9842-2023

	1. Հարկային օրենսգրքի 147.1-ին հոդվածի 1-ին մասի համաձայն՝ սոցիալական ծախսեր են համարվում առողջապահության, կրթության և բնակարանային ապահովության գծով ծախսերը: Նույն հոդվածի 2-րդ մասով սահմանվում է սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը։ Վերոնշյալ հոդվածի 2-րդ մասը հղում է տալիս ընդհանուր հոդվածին, որի մեջ նախատեսված է որպես սոցիալական ծախս ներառել նաև բնակարանային ապահովության գծով ծախսերը: Սակայն ներկայացված որոշման նախագծի մեջ բացակայում է բնակարանային ապահովության ծախսի հետ կապված ուղղության մատնանշումը, առաջարկում ենք կամ խմբագրել կամ հստակեցնել։
	Չի ընդունվել
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:

	2. Նախագծի հավելվածի 4-րդ կետով առողջապահության գծով սոցիալական ծախսեր են համարվում Հայաստանի Հանրապետությունում գործող ապահովագրական ընկերություններից առողջության ապահովագրական փաթեթի ձեռքբերման ծախսերը: Առողջապահության գծով սոցիալական ծախսի փոխհատուցման իրավունքից չեն կարող օգտվել հայտարարատու ֆիզիկական անձ հանդիսացող՝ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված՝ սոցիալական փաթեթի շահառուները: Անհրաժեշտ է հստակեցնել «հայտարարատու ֆիզիկական անձ» հասկացությունը, քանի որ ոչ Հարկային օրենսգրքում, ոչ Կառավարության 1691-Ն որոշման մեջ չի հիշատակվում նման հասկացություն։
	Ընդունվել է:
Նախագծում կատարվել է համապատասխան փոփոխություն:

	3. Պարզաբանման կարիք ունի Նախագծի հավելվածի 7-րդ կետում նախանշված կրթության և առողջապահության գծով սոցիալական ծախսերի միասնական փոխհատուցման ենթակա գումարների համար առավելագույն շեմի (100.000 դրամ) նախատեսման հանգամանքը, քանի որ վերջինս առնչությամբ Նախագծի հիմնավորման մեջ բացակայում են համապատասխան տեղեկությունները։
	Ընդունվել է ի գիտություն: 
Սոցիալական ծախսերի փոխհատուցման առավելագույն չափերը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր կորուստների չափը:

	4. Առաջարկում ենք նաև նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի պահանջին։  
	Ընդունվել է:
Նախագծում կատարվել է համապատասխան լրացում:


	5. ՀՀ Լոռու մարզպետի աշխատակազմ
Նախագծի հավելվածի 4-րդ կետով նշված է «Առողջապահության գծով սոցիալական ծախսեր են համարվում Հայաստանի Հանրապետությունում գործող ապահովագրական ընկերություններից առողջության ապահովագրական փաթեթի ձեռքբերման ծախսերը: Առողջապահության գծով սոցիալական ծախսի փոխհատուցման իրավունքից չեն կարող օգտվել հայտարարատու ֆիզիկական անձ հանդիսացող՝ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված՝ սոցիալական փաթեթի շահառուները»: 
Եթե առողջապահության գծով սոցիալական ծախսեր են համարվում նաև ընտանիքի անդամների Հայաստանի Հանրապետությունում գործող ապահովագրական ընկերություններից առողջության ապահովագրական փաթեթի ձեռքբերման ծախսերը, ապա հաշվի առնելով այն հանգամանքը, որ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված սոցիալական փաթեթի շահառուների ընտանիքի անդամները փաթեթի շրջանակներում չեն օգտվում առողջապահական փաթեթից, ապա առաջարկում ենք «Առողջապահության գծով սոցիալական ծախսի փոխհատուցման իրավունքից չեն կարող օգտվել հայտարարատու ֆիզիկական անձ հանդիսացող՝ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված՝ սոցիալական փաթեթի շահառուները» նախադասությունը շարադրել հետևյալ կերպ՝ «Հայտարարատու ֆիզիկական անձ հանդիսացող՝ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված սոցիալական փաթեթի շահառուները առողջապահության գծով սոցիալական ծախսի փոխհատուցման իրավունքից կարող են օգտվել միայն ընտանիքի անդամների ապահովագրական փաթեթի ձեռքբերման ծախսերի համար»:
	Ընդունվել է:
Նախագծում կատարվել է համապատասխան լրացում: 

	11. ՀՀ Քաղաքաշինության կոմիտե
	05.04.2023թ.

	
	 N 01/16.2/4155-2023

	Առաջարկություններ և դիտողություններ չկան:
	Ընդունվել է ի գիտություն:


	12. ՀՀ ազգային անվտանգության ծառայություն
	05.04.2023թ.

	
	 N 11/533

	Առաջարկություններ չկան: 

	Ընդունվել է ի գիտություն: 

	13. ՀՀ Կոռուպցիայի կանխարգելման հանձնաժողով
	03.04.2023թ.

	
	 N 01/758-2023

	1. «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-593-Ն օրենքի 2-րդ հոդվածի համաձայն՝ Հայաստանի Հանրապետության հարկային օրենսգիրքը լրացվել է նոր՝ 147․1-ին հոդվածով, որի 1-ին և 2-րդ մասերի համաձայն.
«1. Սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը:
2. Սույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:»։
Նշված նորմերի բովանդակությունից հետևում է, որ Հայաստանի Հանրապետության հարկային օրենսգրքի իմաստով սոցիալական ծախսերի համակարգը ներառում է առողջապահության, կրթության և բնակարանային ապահովության գծով ծախսերը, իսկ նշված ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը: 
Նախագծի հիմնավորմամբ նշված է, որ ՀՀ Ազգային Ժողովի կողմից 2022 թվականի դեկտեմբերի 23-ին ընդունված՝ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-593-Ն օրենքով ս.թ. հունվարի 1-ից երեք փուլերով ներդրվել է ռեզիդենտ հանդիսացող ՀՀ քաղաքացիների բացառությամբ անչափահասների եկամուտների հայտարարագրման և դրան զուգահեռ` «սոցիալական ծախսերի» համակարգ, որի շրջանակներում հայտարարատուները հնարավորություն են ստանալու իրենց վճարած եկամտային հարկի գումարներից հետ ստանալ տարվա ընթացքում իրենց (կամ իրենց ընտանիքի անդամների) համար կատարված ու փաստաթղթերով հիմնավորված, մասնավորապես, առողջապահության և կրթության ծառայությունների գծով ծախսերի մի մասը:
Ընդ որում, օրենքով սահմանվել է, որ սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Նշված հիմնավորմանը համապատասխան, Նախագծով կարգավորվում են միայն առողջապահության գծով և կրթության գծով սոցիալական ծախսերի փոխհատուցման հետ կապված հարաբերությունները: 
ՀՀ Սահմանադրության 5-րդ հոդվածի 2-րդ մասի համաձայն՝ ենթաօրենսդրական նորմատիվ իրավական ակտերը պետք է համապատասխան սահմանադրական օրենքներին և օրենքներին: 
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Տվյալ դեպքում Հայաստանի Հանրապետության հարկային օրենսգրքի 147․1-ին հոդվածը, որը հանդիսանում է Նախագծի ընդունման համար լիազորող նորմ, համապատասխանում է իրավական որոշակիության սկզբունքին, կարգավորման շրջանակը հստակ է: Մասնավորապես, 1-ին մասով հստակ սահմանված են սոցիալական ծախսերի տեսակները, այնուհետև, 2-րդ մասով սահմանվել է սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանելու Կառավարության լիազորությունը:
Մինչդեռ, Նախագծով նախատեսված կարգավորումներում բացակայում են բնակարանային ապահովության գծով ծախսերի առանձին ուղղությունների և փոխհատուցման առավելագույն չափերի վերաբերյալ կարգավորումները, ինչը չի համապատասխանում ավելի բարձր իրավաբանական ուժ ունեցող նորմատիվ իրավական ակտի՝ Հայաստանի Հանրապետության հարկային օրենսգրքի 147.1-ին հոդվածի պահանջներին: 
	Չի ընդունվել 
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:




	2. Նախագծի Հավելվածի 2-րդ կետի համաձայն՝
«2. Հարկային օրենսգրքի այսուհետ՝ Օրենսգրքի 156-րդ հոդվածի 4.1-ին մասի համաձայն՝ տվյալ հաշվետու տարվա համար հայտարարագիր ներկայացնելու պարտավորություն կրող ֆիզիկական անձի` սոցիալական ծախսերի փոխհատուցման իրավունքը ծագում է, եթե ֆիզիկական անձը հաշվետու հարկային տարվա համար դրան հաջորդող հարկային տարվա ընթացքում Օրենսգրքի 53-րդ հոդվածով սահմանված կարգով հարկային մարմին է ներկայացրել եկամտային հարկի տարեկան հաշվարկը (հայտարարագիրը)»: 
Հավելվածի 2-րդ կետի բովանդակությունն ըստ էության մեջբերում է Հարկային օրենսգրքի 156-րդ հոդվածի 4.1-ին մասը: Մինչդեռ, գործող Հայաստանի Հանրապետության հարկային օրենսգրքի 156-րդ հոդվածի 4.1-ին մասը էապես տարբերվում է վերը նշված դրույթի բովանդակությունից և սոցիալական ծախսերի փոխհատուցման իրավունքը ծագման վերաբերյալ ուղղակի կարգավորում չի պարունակում: 
Եթե անգամ դիտարկենք, որ մշակող մարմինը Նախագծի Հավելվածի 2-րդ կետով նպատակ է հետապնդել կարգավորել, թե ֆիզիկական անձանց որ խմբի համար է ծագում Հարկային օրենսգրքի 147.1-ին հոդվածով սահմանված սոցիալական ծախսերի փոխհատուցման իրավունքը, ապա տվյալ դեպքում առաջանում է մեկ այլ հարց: Մասնավորապես, Հարկային օրենսգրքի 147.1-ին հոդվածի 1-ին մասի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը: 
Նախագծի Հավելվածի 2-րդ կետի կարգավորման համաձայն՝ սոցիալական ծախսերի փոխհատուցման իրավունքը ծագում է Հարկային օրենսգրքի 156-րդ հոդվածի 4.1-ին մասով թվարկված հայտարարագիր ներկայացնելու պարտավորություն կրող ֆիզիկական անձանց խմբերի համար: Հարկային օրենսգրքի 156-րդ հոդվածի 4.1-ին մասի առաջին պարբերության համաձայն՝ սույն հոդվածի 4-րդ մասի 2-րդ կետով սահմանված կարգով եկամտային հարկի տարեկան հաշվարկներ (հայտարարագրեր) չներկայացնող՝ Հայաստանի Հանրապետության ռեզիդենտ հանդիսացող Հայաստանի Հանրապետության քաղաքացիները (բացառությամբ հաշվետու տարվա դեկտեմբերի 31-ի դրությամբ անչափահաս համարվող ֆիզիկական անձանց) մինչև յուրաքանչյուր հաշվետու ժամանակաշրջանին հաջորդող հարկային տարվա մայիսի 1-ը ներառյալ Օրենսգրքի 53-րդ հոդվածով սահմանված կարգով հարկային մարմին են ներկայացնում եկամտային հարկի տարեկան հաշվարկներ (հայտարարագրեր)։ Հարկային օրենսգրքի 156-րդ հոդվածի 4-րդ մասի 2-րդ կետի կարգավորումների համաձայն՝ ֆիզիկական անձինք (անչափահաս ֆիզիկական անձանց դեպքում՝ ծնողը կամ խնամակալը կամ հոգաբարձուն)՝ մինչև յուրաքանչյուր հաշվետու ժամանակաշրջանին հաջորդող հարկային տարվա մայիսի 1-ը ներառյալ Օրենսգրքի              53-րդ հոդվածով սահմանված կարգով հարկային մարմին են ներկայացնում Օրենսգրքի 151-րդ հոդվածի 3-րդ մասով սահմանված եկամուտների մասով եկամտային հարկի տարեկան հաշվարկներ (հայտարարագրեր):
Վկայակոչված նորմերի համակարգային վերլուծության արդյունքում Հարկային օրենսգրքի 156-րդ հոդվածի 4-րդ մասի 2-րդ կետում և 4.1-ին մասում նշված հայտարարագրեր ներկայացնող սուբյեկտները (հայտարարագրեր ներկայացնող ֆիզիկական անձինք) նույնական չեն: Նկատենք նաև, որ Հարկային օրենսգրքի՝ սոցիալական ծախսերի փոխհատուցման ծախսերը սահմանող 147.1-ին հոդվածով տարանջատված չեն հարկային մարմին հայտարարագիր ներկայացնող ֆիզիկական անձանց խմբերը:
Ելնելով վերոգրյալից, կարծում ենք, հիմնավորված չի ենթաօրենսդրական նորմատիվ իրավական ակտով սահմանված կարգավորմամբ սոցիալական ծախսերի փոխհատուցման իրավունքը վերապահել միայն Հարկային օրենսգրքի 156-րդ հոդվածի 4.1-ին մասով թվարկված հայտարարագիր ներկայացնելու պարտավորություն կրող ֆիզիկական անձանց խմբերի համար:
	Չի ընդունվել:
Հայտնում ենք, որ սոցիալական ծախսերի համակարգի ներդրումը ուղղակիորեն կապված է ֆիզիկական անձանց եկամուտների համընդհանուր հայտարարագրման համակարգի ներդրման հետ:
Մյուս կողմից, Օրենսգրքի 156-րդ հոդվածի 4.1-ին մասի համաձայն՝ համընդհանուր հայտարարագրման համակարգը ներդրվում է երեք տարիների ընթացքում՝ ըստ ֆիզիկական անձանց խմբերի:
Այս առումով, սոցիալական ծախսերից օգտվելու իրավունքը նախագծով պայմանավորվել է հայտարարատու ֆիզիկական անձ լինելու հանգամանքի հետ:

	14. ՀՀ կենտրոնական բանկ
	10.04.2023թ.

	Առաջարկություններ և դիտողություններ չկան:
	Ընդունվել է ի գիտություն:


	15. ՀՀ պետական եկամուտների կոմիտե
	10.04.2023թ.

	
	 N 15.1-07/302-23

	1. Հաշվի առնելով այն հանգամանքը, որ Նախագիծը սահմանում է նաև սոցիալական ծախսերի տեսակների առանձին ուղղությունները, գտնում ենք, որ Նախագծում բնակարանային ապահովության գծով ծախսերի վերաբերյալ կարգավորումների բացակայությունը չի բխում ՀՀ հարկային օրենսգրքի 147․1-ին հոդվածի 1-ին մասի պահանջներից:
	Չի ընդունվել:
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:

	2. ՀՀ հարկային օրենսգրքի 147․1-ին հոդվածին համապատասխան՝ Նախագծի հավելվածի 3-րդ կետով սահմանվում է ֆիզիկական անձի ընտանիքի անդամների շրջանակը։ Կարծում ենք, որ Նախագծով անհրաժեշտ է սահմանել նաև հայտարարագիր ներկայացնող ֆիզիկական անձի կողմից՝ իր ընտանիքի անդամ լինելը հիմնավորող համապատասխան փաստաթղթերը:
	Ընդունվել է:
Նախագծում կատարվել է համապատասխան լրացում:

	3. Առաջարկում ենք Նախագծի հավելվածի 4-րդ կետը խմբագրել՝ սահմանելով, որ հայտարարատու ֆիզիկական անձինք առողջապահության գծով սոցիալական ծախսի փոխհատուցման իրավունքից չեն կարող օգտվել՝ ՀՀ կառավարության 2012 թվականի դեկտեմբերի 27-ի թիվ 1691-Ն որոշմամբ սահմանված՝ սոցիալական փաթեթի շրջանակներում կատարված ապահովագրավճարների մասով, ինչպես նաև գործատուի կողմից առողջության ապահովագրության համար կատարվող ապահովագրավճարների մասով:
	Չի ընդունվել:
Առաջարկությունը լրացուցիչ քննարկման կարիք ունի, քանի որ պարզ չէ, թե ինչպես է առաջարկվող սահմանափակումը գործնականում կիրառվելու: Բացի այդ, եթե նախատեսվում է, որ գործատուների կողմից վճարված գումարները պետք է նվազեցվեն ապահովագրության գծով սոցիալական ծախսերի նախագծով առաջարկվող գումարից, ապա նման մոտեցումը գործնականում կարող է հանգեցնել այն իրավիճակին, որ գործատուները կսկսեն աշխատողների համար առողջության ապահովագրության վճարներ չկատարել:

	4. ՀՀ հարկային օրենսգրքի 147․1-ին հոդվածի 1-ին մասին համապատասխան՝  սոցիալական ծախսերը պետք է հիմնավորված լինեն Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով։ Ըստ այդմ, կարծում ենք, որ սոցիալական ծախսերի հիմնավորման նպատակով, Նախագծով անհրաժեշտ է հստակեցնել՝ նախագծով սահմանված՝ ֆիզիկական անձի ընտանիքի անդամների առողջապահության և կրթության ծառայություններից օգտվելու դեպքում դուրս գրված հաշվարկային փաստաթղթերը դուրս են գրվելու հայտարարագիր ներկայացնող ֆիզիկական անձի, թե նրա ընտանիքի անդամների անունով:
	Չի ընդունվել:
Գտնում ենք, որ առավել նպատակահարմար է որպեսզի խնդրո առարկա հարցը կարգավորվի սոցիալական ծախսերի՝ եկամտային հարկի գումարից փոխհատուցման կարգը սահմանող ՀՀ կառավարության որոշմամբ:


	5. Կրթության մասով սոցիալական ծախսերի հետ կապված, կարծում ենք, անհրաժեշտ է նախատեսել, որ հաշվետու ժամանակահատվածում ուսման վարձի չափով եկամտային հարկի վերադարձման իրավունքից օգտված հայտարարատու ֆիզիկական անձինք չեն կարող օգտվել ուսման վճարների փոխհատուցման իրավունքից:
	Ընդունվել է:
Նախագծում կատարվել է համապատասխան լրացում:

	16. ՀՀ պետական եկամուտների կոմիտե
	15.05.2023թ.

	
	 N 01/3-3/28753-2023

	Առաջարկում ենք վերոնշյալ որոշման նախագիծը լրացնել նոր կետով հետևյալ բովանդակությամբ․
«Ֆիզիկական անձի կողմից կատարված սոցիալական ծախսերի հիմնավորման նպատակով դուրս գրված հաշվարկային փաստաթղթերում ֆիզիկական անձի հանրային ծառայությունների համարանիշի կամ հանրային ծառայությունների համարանիշ չունենալու մասին տեղեկանքի համարի (այսուհետ՝ ՀԾՀ) առկայությունը պարտադիր է։ 
Սոցիալական ծախսերի փոխհատուցման նպատակով հաշվարկային փաստաթղթում բացի ծառայություն ստացող ֆիզիկական անձի կամ իր ընտանիքի անդամի տվյալներից, այդ թվում՝ ՀԾՀ-ից, պետք է ներառվի նաև սոցիալական ծախսը կատարած ֆիզիկական անձի անձնական տվյալները, այդ թվում՝ ՀԾՀ-ն։»։
	Ընդունվել է:
Նախագծում կատարվել է համապատասխան լրացում:

	16. ՀՀ արդարադատության նախարարություն
	19.05.2023թ.

	
	 N 01/27.2/25206-2023

	1. «Սոցիալական ծախսերի տեսակների առանձին ուղղությունները, ընտանիքի անդամների շրջանակը և սոցիալական ծախսերի փոխհատուցման առավելագույն չափերը սահմանելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) հաստատվող հավելվածի (այսուհետ՝ Հավելված) 2-րդ կետով նախատեսվում է, որ Հարկային օրենսգրքի այսուհետ՝ Օրենսգրքի 156-րդ հոդվածի 4.1-ին մասով սահմանված ժամանակացույցի համաձայն՝ տվյալ հաշվետու տարվա համար հայտարարագիր ներկայացնելու պարտավորություն կրող ֆիզիկական անձի` սոցիալական ծախսերի փոխհատուցման իրավունքը ծագում է, եթե ֆիզիկական անձը հաշվետու հարկային տարվա համար դրան հաջորդող հարկային տարվա ընթացքում Օրենսգրքի 53-րդ հոդվածով սահմանված կարգով հարկային մարմին է ներկայացրել եկամտային հարկի տարեկան հաշվարկը (հայտարարագիրը):
Այս առումով հարկ ենք համարում անդրադառնալ ՀՀ հարկային օրենսգրքի 147.1-ին հոդվածին, որի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը:
Սույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Վերոգրյալ իրավական կարգավորման բովանդակային վերլուծությունից բխում է, որ օրենսդիրը սոցիալական ծախսերի փոխհատուցման իրավունք է ամրագրել ֆիզիկական անձանց համար՝ չսահմանափակելով նրանց շրջանակը միայն հայտարարագիր ներկայացնելու պարտավորություն կրող ֆիզիկական անձանցով և կառավարությանը լիազորել սահմանելու միայն սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը, այլ ոչ թե այդ իրավունքից օգտվող ֆիզիկական անձանց շրջանակը, մինչդեռ Հավելվածի 2-րդ կետով նախատեսվում է նեղացնել տվյալ իրավունքից օգտվող սուբյեկտների շրջանակը՝ այն վերապահելով միայն հայտարարագիր ներկայացնելու պարտավորություն կրող ֆիզիկական անձանց, ինչը հակասում է վերոնշյալ օրենսդրական կարգավորմանը:
Ուստի, հաշվի առնելով վերոգրյալը, Հավելվածի 2-րդ կետն անհրաժեշտ է վարանայել և համապատասխանեցնել ՀՀ հարկային օրենսգրքի 147.1-ին հոդվածով նախատեսված կարգավորմանը:
	Չի ընդունվել:
Հայտնում ենք, որ սոցիալական ծախսերի համակարգի ներդրումը ուղղակիորեն կապված է ֆիզիկական անձանց եկամուտների համընդհանուր հայտարարագրման համակարգի ներդրման հետ:
Մյուս կողմից, Օրենսգրքի 156-րդ հոդվածի 4.1-ին մասի համաձայն՝ համընդհանուր հայտարարագրման համակարգը ներդրվում է երեք տարիների ընթացքում՝ ըստ ֆիզիկական անձանց խմբերի:
Այս առումով, սոցիալական ծախսերից օգտվելու իրավունքը նախագծով պայմանավորվել է հայտարարատու ֆիզիկական անձ լինելու հանգամանքի հետ:

	2. Հավելվածի 7-րդ կետի համաձայն՝ բոլոր ուղղություններով սոցիալական ծախսերի առավելագույն չափը կազմում է տարեկան 100.000 ՀՀ դրամ:
Այս առումով հարկ ենք համարում նշել, որ, վերոնշյալ կարգավորումը հասկանալի չէ՝ արդյոք այն վերաբերում է ամբողջ ընտանիքին, թե միայն Հավելվածի 2-րդ կետի պահանջները բավարարող անձին, մասնավորապես, եթե նույն ընտանիքում կա Հավելվածի 2-րդ կետի պահանջները բավարարող մեկից ավելի անձ, արդյոք այս դրույթը վերաբերելու է նրանցից յուրաքանչյուրին։ 
Հաշվի առնելով վերոգրյալը Հավելվածի 7-րդ կետով նախատեսվող կարգավորումն անհրաժեշտ է վերանայել և հստակեցնել՝ տարընկալումներից և տարաբնույթ մեկնաբանություններից խուսափելու համար, ինչպես նաև նկատի ունենալով իրավական որոշակիության սկզբունքի պահանջները, որոնց անդրադառնալով Սահմանադրական դատարանը իր մի շարք որոշումներում ամրագրել է հետևյալը՝ «.… Սահմանադրական դատարանը գտնում է, որ իրավական որոշակիության սկզբունքը ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում: 
...  որոշակիության սկզբունքն իր արտացոլումն է ստացել ոչ միայն Սահմանադրության 79-րդ հոդվածում` որպես հիմնական իրավունքների և ազատությունների սահմանափակող օրենքներին ներկայացվող բովանդակային պահանջ, այլև՝ որպես օրինականության սկզբունքի հիմնարար բաղադրիչ, ըստ որի` ենթաօրենսդրական նորմատիվ իրավական ակտեր ընդունելուն լիազորող նորմերը պետք է համապատասխանեն իրավական որոշակիության պահանջներին (Սահմանադրության 6-րդ հոդվածի 2-րդ մասի երկրորդ նախադասություն) ... » (15.11.2019-ՍԴՈ-1488):
Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ» (ՍԴՈ-1475):
	Ընդունվել է:
Նախագծում կատարվել է համապատասխան փոփոխություն:

	3. Նախագծով նախատեսվող կարգավորումների համատեքստում հարկ ենք համարում անդրադառնալ ՀՀ հարկային օրենսգրքի 147.1-ին հոդվածով ամրագրված սոցիալական ծախսերի բովանդակությանը, այն է՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը:
Վերոնշյալ կարգավորման բովանդակությունից պարզ է դառնում, որ սոցիալական ծախսերի մեջ ներառված են նաև բնակարանային ապահովության գծով ծախսերը, ինչը նախատեսված չէ Նախագծով, ինչը Նախագծին կից առկա ամփոփաթերթում փաստարկված է այն հանգամանքով, որ Նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:
Ուստի, տարընկալումներից խուսափելու համար առաջարկում ենք, Նախագծին կից հիմնավորումը լրամշակել՝ դրանում նախատեսելով նաև բնակարանային ապահովության գծով ծախսերի մասով ամփոփաթերթում տեղ գտած փաստարկումները՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝  փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է:
Նախագծի ընդունման հիմնավորման մեջ կատարվել է համապատասխան լրացում:

	17.ՀՀ էկոնոմիկայի նախարարություն
	29.05.2023թ.

	 Սկզբունքորեն ողջունելի ենք համարում նախագծով առաջարկվող կարգավորումները, և առաջարկում ենք հստակեցնել նախագծի մի շարք դրույթներ։ Մասնավորապես՝ նախագծով սահմանվում են եկամտային հարկի գումարներից սոցիալական ծախսերի փոխհատուցման առավելագույն չափերը, համաձայն որի՝ առողջապահության գծով սոցիալական ծախսի համար սահմանվում է տարեկան առավելագույնը 50.000 ՀՀ դրամ, իսկ կրթության գծով սոցիալական ծախսի համար՝ տարեկան առավելագույնը 100.000 ՀՀ դրամ: Ընդ որում, բոլոր ուղղություններով սոցիալական ծախսերի առավելագույն չափը կազմում է տարեկան 100.000 ՀՀ դրամ: Այս առնչությամբ գտնում ենք, որ ներկայացված չեն բավարար վերլուծություններ՝ փոխհատուցման ենթակա ծախսերի առավելագույն չափերը որոշելու համար, առաջարկում ենք փոխհատուցման չափը վերանայել՝ այն մոտեցնել հիփոթեքային վարկերի համար եկամտային հարկի փոխհատուցման չափին։ Ավելին, հիշյալ չափերի հիմնավորման վերաբերյալ ներկայացված փաստարկները կրում են ընդհանրական բնույթ և ունեն լրացուցիչ հիմնավորման անհրաժեշտություն։ Այս համատեսքստում առաջարկում ենք նախագծի հիշյալ դրույթներով սահմանված փոխհատուցման ենթակա ծախսերի առավելագույն չափերը վերանայել, միաժամանակ, նկատի ունենալով նախագծի սոցիալական ուղղվածությունը՝ գտնում ենք, որ լրացուցիչ հստակեցման կարիք ունեն սոցիալական ծախսերի փոխհատուցման չափանիշների և սկզբունքների, հաշվարկման մեխանիզմների վերաբերյալ դրույթները։ Այդ առումով առաջարկում ենք հիմնավորման մեջ ներկայացնել նաև այլ երկրների փորձը, կարգավորման մեխանիզմների առանձնահատկությունները։
Հստակեցման կարիք ունեն նաև փոխհատուցման տրամադրման մեխանիզմները։ Միաժամանակ, առաջարկվում է նախագծի իրականացման ընթացքում առողջապահության սոցիալական ծախսերի մեջ ներառել նաև դեղորայքի գնման ծախսերը։
	Չի ընդունվել:
Նախագծի ընդունման հիմնավորման մեջ ներկայացված է, թե ինչ սկզբունքների և ուսումնասիրությունների հիման վրա են սահմանվել սոցիալական ծախսերի յուրաքանչյուր ուղղության չափը: Մասնավորապես՝
· առողջապահության գծով սոցիալական ծախսի փոխհատուցման առավելագույն չափը սահմանելիս ուսումնասիրվել են Հայաստանի Հանրապետությունում գործող առողջության ապահովագրության ծառայություններ մատուցող բոլոր ընկերությունների կողմից առաջարկվող առողջության ապահովագրության փաթեթները` ներառյալ դրանց ապահովագրական վճարները, ծածկույթը և հատուցման առավելագույն չափերը: Մասնավորապես, ապահովագրական ընկերությունների կողմից առաջարկվող առողջության ապահովագրական փաթեթների գները սկսվում են 10.000 դրամից և, օրինակ՝ 50.000 դրամ գումարի սահմաններում առաջարկվող փաթեթները համարվում են միջին ծածկույթով ստանդարտ առողջության ապահովագրական փաթեթներ:
Մյուս կողմից, առողջապահության գծով սոցիալական ծախսի փոխհատուցման առավելագույն չափը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր ծախսերի չափը,
· Կրթության գծով սոցիալական ծախսի առանձին ուղղությունները սահմանելիս հիմք են ընդունվել կրթության ոլորտում իրականացվող քաղաքականության մոտեցումները:
Կրթության գծով սոցիալական ծախսի փոխհատուցման առավելագույն չափը սահմանելիս հաշվի է առնվել սովորողների, մասնավորապես, Հայաստանի Հանրապետությունում հավատարմագրված բարձրագույն և հետբուհական կրթական ծրագրերով վճարովի հիմունքներով սովորող ուսանողների քանակը (մոտ 71.000) և դրա արդյունքում պետական բյուջեից կատարվող ծախսերի հնարավոր չափը:
Ինչ վերաբերում է միջազգային փորձին, ապա հայտնում ենք, որ ուսումնասիրվել է ավելի քան 50 երկրների փորձ, սակայն հարկ է նկատել, որ յուրաքանչյուր երկրում սոցիալական ծախսերի ուղղությունները և դրանց չափերը սահմանվել են հաշվի առնելով այդ երկրների առաջնահերթությունները և բյուջետային հնարավորությունները:

	18. ՀՀ վարչապետի աշխատակազմի իրավաբանական վարչություն
	05.06.2023թ.

	Հարկային օրենսգրքի 147.1-ին հոդվածի (Սոցիալական ծախսերը) համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը, այսինքն՝ օրենսդիրը երեք տեսակի սոցիալական ծախս է նախատեսում, այն դեպքում, երբ նախագծում սահմանված են համապատասխան կանոնակարգումներ միայն առողջապահության և կրթության ծառայությունների գծով կատարված ծախսերի մասով, ինչը պարզաբանման անհրաժեշտություն ունի:
	Ընդունվել է ի գիտություն:
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, քանի որ գործող հարկային օրենսդրությամբ ներդրված է կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ: Խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին:

	1. Նախագծի հավելվածի (այսուհետ՝ հավելված) 2-րդ կետի համաձայն՝ Հարկային օրենսգրքի այսուհետ՝ Օրենսգրքի 156-րդ հոդվածի 4.1-ին մասով սահմանված ժամանակացույցի համաձայն՝ տվյալ հաշվետու տարվա համար հայտարարագիր ներկայացնելու պարտավորություն կրող ֆիզիկական անձի` սոցիալական ծախսերի փոխհատուցման իրավունքը ծագում է, եթե ֆիզիկական անձը հաշվետու հարկային տարվա համար դրան հաջորդող հարկային տարվա ընթացքում Օրենսգրքի 53-րդ հոդվածով սահմանված կարգով հարկային մարմին է ներկայացրել եկամտային հարկի տարեկան հաշվարկը (հայտարարագիրը): Հաշվի առնելով այն, որ Օրենսգրքում սոցիալական ծախսերի վերաբերյալ դրույթում հայտարարագիր ներկայացնելու պահանջի վերաբերյալ դրույթներ առկա չեն՝ հայտարարագիր ներկայացնելու պարտավորությունը սոցիալական ծախսերի փոխհատուցման իրավունքի ծագելու հետ փոխկապակցելը լրացուցիչ պարզաբանման կարիք ունի:
Նմանատիպ պարզաբանման անհրաժեշտություն կա նաև հավելվածի 5-րդ կետի վերաբերյալ, որտեղ Օրենսգրքի 156-րդ հոդվածի 4.1-ին մասով սահմանված՝ տվյալ հաշվետու տարվա համար հայտարարագիր ներկայացնելու պարտավորություն կրող ֆիզիկական անձ հանդիսանալը փոխկապակցված է Կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուների առողջապահության գծով սոցիալական ծախսի փոխհատուցման իրավունքի հետ:
Հավելվածի 4-րդ կետի 2-րդ ենթակետի համաձայն՝ ընտանիքի անդամ հանդիսանալը հիմնավորվում է հայտարարատուի ծննդյան վկայականով, ինչը ևս ընդգծում է դիմողի հայտարարատու լինելու պահանջը:
	Ընդունվել է ի գիտություն:
Հայտնում ենք, որ սոցիալական ծախսերի համակարգի ներդրումը ուղղակիորեն կապված է ֆիզիկական անձանց եկամուտների համընդհանուր հայտարարագրման համակարգի ներդրման հետ:
Մյուս կողմից, Օրենսգրքի 156-րդ հոդվածի 4.1-ին մասի համաձայն՝ համընդհանուր հայտարարագրման համակարգը ներդրվում է երեք տարիների ընթացքում՝ ըստ ֆիզիկական անձանց խմբերի:
Այս առումով, սոցիալական ծախսերից օգտվելու իրավունքը նախագծով պայմանավորվել է հայտարարատու ֆիզիկական անձ լինելու հանգամանքի հետ:
Ինչ վերաբերում է Կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուներին առողջապահության գծով սոցիալական ծախսի փոխհատուցման իրավունք ունեցող անձանց շրջանակից բացառություն կատարելուն, ապա հայտնում ենք, որ սոցիալական փաթեթի գումարները տրամադրվում են պետական բյուջեից և այս առումով նույն գումարները եկամտային հարկի պարտավորություններից նվազեցնելը կամ հետ վերադարձնելը նպատակահարմար չէ:

	2. Հավելվածի 8-րդ կետի համաձայն՝ ֆիզիկական անձի՝ իր և իր ընտանիքի անդամների համար կատարված բոլոր ուղղություններով սոցիալական ծախսերի առավելագույն չափը կազմում է տարեկան 100.000 ՀՀ դրամ, մինչդեռ նման առավելագույն չափի սահմանումը լրացուցիչ հիմնավորման կարիք ունի, քանի որ Օրենսգրքի 147.1 հոդվածի 2-րդ մասի համաձայն՝ Կառավարությունը սահմանում է սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը:
	Ընդունվել է ի գիտություն:
Սոցիալական ծախսերի փոխհատուցման առավելագույն չափերը սահմանելիս հաշվի է առնվել նաև հայտարարատու անձանց լայն շրջանակը, հետևաբար նաև՝ սոցիալական ծախսերի մասով պետական բյուջեի հնարավոր կորուստների չափը:

	3. Օրենսգրքի 147.1 հոդվածի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը, մինչդեռ նախագծում բացակայում են բնակարանային ապահովության գծով ծախսերի վերաբերյալ դրույթները: Ամփոփաթերթում, ի պատասխան նմանատիպ դիտարկմանը, նշված է, որ առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել, ինչը, գտնում ենք, խնդրահարույց է, քանի որ օրենքով արդեն իսկ սահմանված է նման սոցիալական ծախսի տեսակ:
	Ընդունվել է ի գիտություն:
ՀՀ հարկային օրենսգրքի (այսուհետ՝ Օրենսգիրք) 147.1-ին հոդվածի 2-րդ մասի համաձայն՝ նույն հոդվածով սահմանված սոցիալական ծախսերի տեսակների առանձին ուղղությունները, ընտանիքի անդամների շրջանակը և փոխհատուցման առավելագույն չափերը սահմանում է Կառավարությունը:
Այս առումով, հայտնում ենք, որ Կառավարությանը վերապահված է սահմանելու սոցիալական ծախսերի տեսակների առանձին ուղղությունները և փոխհատուցման առավելագույն չափերը:
Հետևաբար՝ հաշվի առնելով այն, որ գործող հարկային օրենսդրությամբ սահմանված են կարգավորումներ բնակարան կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով եկամտային հարկի վերադարձման համակարգ (խոսքը վերաբերում է Օրենսգրքի 160-րդ հոդվածով սահմանված եկամտային հարկի վերադարձման համակարգին)՝ նախագծով առաջարկվում է ներկա փուլում բնակարանային ապահովության գծով սոցիալական ծախսի առանձին ուղղություն չսահմանել:

	4. Առկա են նաև տեխնիկական վրիպակներ: Մասնավորապես՝ հավելվածի 6-րդ կետում նշված է, որ հաշվետու տարվա ընթացքում Օրենսգրքի 160.1-ին հոդվածով սահմանված՝ ուսման վճարների փոխհատուցման նպատակով եկամտային հարկի գումարների վերադարձման համակարգից օգտված ֆիզիկական անձինք չեն կարող օգտվել նույն հաշվետու տարվա մասով կատարված կրթության գծով սոցիալական ծախսից, մինչդեռ անձինք պետք է օգտվեն ոչ թե ծախսից, այլ ծախսերի փոխհատուցումից:
	Ընդունվել է:
Լրացուցիչ քննարկումների արդյունքում նշյալ դրույթը հանվել է նախագծից:



